
 
 

Cyngor 
 
Rydych dan wŷs trwy hyn i ddod i gyfarfod Cyngor Dinas a Sir i'w gynnal yn Siambr 
y Cyngor, Neuadd y Ddinas, Abertawe ar Dydd Iau, 25 Hydref 2018 am 5.00 pm. 
 
Cynigir trafod y materion canlynol: 
 
1.   Ymddiheuriadau am absenoldeb.  
 
2.   Datgeliadau o fuddiannau personol a rhagfarnol.  

 www.abertawe.gov.uk/DatgeliadauBuddiannau  
 
3.   Cofnodion. 1 - 10 

 Cymeradwyo a llofnodi cofnodion y cyfarfod(ydd) blaenorol fel cofnod 
cywir 

 

 
4.   Ymatebion ysgrifenedig i gwestiynau a ofynnwyd yng Nghyfarfod 

Cyffredinol Diwethaf y Cyngor. 
11 - 13 

 
5.   Cyhoeddiadau'r Aelod Llywyddol.  
 
6.   Cyhoeddiadau Arweinydd y Cyngor.  
 
7.   Cwestiynau gan y Cyhoedd.  

 Rhaid i'r cwestiynau ymwneud â materion ar ran agored agenda'r 
cyfarfod, ac ymdrinnir â hwy o fewn 10 munud. 

 

 
8.   Cyflwyniad Cyhoeddus - Dim.  
 
9.   Adroddiad Blynyddol y Pwyllgor Archwilio 2017/18 14 - 33 
 
10.   Adolygiad Blynyddol o'r Amcanion Lles a Chynllun Corfforaethol 

2018/22 
34 - 90 

 
11.   Adolygu'r refeniw wrth gefn. 91 - 112 
 
12.   Datganiad cyllideb ganol blwyddyn 2018/19.  
 
13.   Datganiad o Gyfrifon Cronfa Bensiwn Dinas a Sir Abertawe 

2017/18. 
113 - 177 

 
14.   Canlyniad Archwiliad Cynllun Datblygu Lleol (CDLl) Abertawe a'r 

gofynion ar gyfer Ymgynghoriad Cyhoeddus ar Ddiwygiadau 
Arfaethedig i'r Cynllun. 

178 - 242 

 
15.   Enwebu'r Darpar Arglwydd Faer a'r Darpar Ddirprwy Arglwydd 

Faer ar gyfer 2019-2020. 
243 - 255 

 

http://www.abertawe.gov.uk/DatgeliadauBuddiannau


 

 

16.   Adroddiad Blynyddol Craffu 2017-18 256 - 296 
 
17.   Cwestiynau gan y Cynghorwyr. 297 - 303 
 
18.   Hysbysiad o gynnig - Councillors P K Jones, M Sherwood, R C 

Stewart, C E Lloyd, J P Curtice, D W W Thomas, A S Lewis, K M 
Roberts, M B Lewis, L V Walton, W G Lewis, M C Child, R Francis-
Davies. 

 

 Dyfarnwyd statws Tref Masnach Deg i Abertawe gan y Sefydliad 
Masnach Deg ym mis Rhagfyr yn 2004. Yn 2008, Cymru oedd y wlad 
gyntaf i ennill statws Cenedl Masnach Deg. 
  
Eleni, sef deng mlynedd ers i Gymru ennill statws Cenedl Masnach 
Deg, mae'r cyngor hwn wedi penderfynu atgyfnerthu'i ymroddiad i 
egwyddorion a chynnyrch Masnach Deg. Mae'r cyngor yn ymroddedig i 
roi datblygiad cynaliadwy ar waith fel y mynegwyd yn y saith nod 
llesiant a'r pum ffordd o weithio, fel a amlinellir yn Neddf Llesiant 
Cenedlaethau’r Dyfodol Llywodraeth Cymru. Mae'r nod llesiant ar gyfer 
'Cymru sy'n gyfrifol ar lefel fyd-eang', sy'n ymroddedig i wneud 
'cyfraniad cadarnhaol at les rhyngwladol' o berthnasedd arbennig. Mae 
statws Masnach Deg yn mynegi ymroddiad y cyngor at gefnogi 
ffermwyr, tyfwyr, cynhyrchwyr a'u teuluoedd, yn ariannol ac yn 
foesegol, mewn gwledydd incwm isel sy'n datblygu ac yn sicrhau 
dyfodol sy'n ddichonadwy, yn gynaliadwy sy'n rhydd o ecsbloetio. 
  
Ar lefel ymarferol, mae'r cyngor yn ymroddedig i chwilio am gynnyrch 
Masnach Deg, eu defnyddio a'u darparu, lle bynnag y bo modd, yn ei 
ffreuturiau, ei gaffis a'i ysgolion. Rydym yn annog siopau manwerthu 
yn Abertawe i ddilyn esiampl y cyngor. 
  
Bydd y cyngor hefyd yn sicrhau bod ganddo gynrychiolydd ar Fforwm 
Masnach Deg Abertawe, sef y grŵp cymunedol dynodedig sy'n rheoli 
statws Masnach Deg Abertawe. 
  
Bydd y cyngor yn gwneud yr hyn y gall i wella bywydau a chyfleoedd 
pobl ar draws y blaned ac mae Masnach Deg yn gwneud cyfraniad 
pwysig at gyrraedd yr amcan hwn. 

 

 
19.   Hysbysiad o gynnig - Councillors R C Stewart, M C Child, A S 

Lewis, J P Curtice, R Francis-Davies, M B Lewis, L V Walton, E J 
King, C E Lloyd & K M Roberts. 

 



 Morlyn Llanw Abertawe 
 
Mae'r cyngor hwn wedi'i gythruddo gan benderfyniad Llywodraeth y DU 
i beidio â chefnogi Morlyn Llanw Abertawe er gwaethaf cefnogaeth 
ysgubol yn Abertawe a Chymru ac argymhelliad clir adroddiad Hendry 
y llywodraeth ei hun. Mae'r cysyniad yn parhau i fod yn brosiect 
dibynadwy a dichonadwy ar gyfer cynhyrchu ynni gwyrdd. Mae'r 
prosiect ynni hwn yn cynnig dros 125 o flynyddoedd o ynni dibynadwy 
glân, gan gychwyn diwydiant newydd i'r DU, a galluogi Cymru i gymryd 
cam sylweddol tuag at fod yn genedl sy'n cynhyrchu digon o ynni 
adnewyddadwy a dangos ein hymrwymiad i feddwl tymor hir ar ynni o 
dan Ddeddf Llesiant Cenedlaethau'r Dyfodol.  
 
Mae'r penderfyniad enbyd hwn yn dilyn penderfyniad i beidio â 
buddsoddi mewn trydaneiddio'r rheilffordd i'r gorllewin o Gaerdydd ac 
yn dangos diffyg tegwch i bobl ac economi de a gorllewin Cymru ac 
ystyriaeth ohonynt gan Lywodraeth y Ceidwadwyr yn Llundain. Yn 
anaml y mae prosiect isadeiledd mor greadigol a beiddgar wedi cael 
cymaint o gefnogaeth gan y cyhoedd ac mae gwrthod y cynnig o 
ganlyniad i ddadleuon gwerth am arian anghywir neu hynod gyfyng yn 
ergyd i economi Abertawe a'r rhanbarth. Dyma arwydd dybryd o 
ymagwedd Llywodraeth y Ceidwadwyr at fuddsoddi yng Nghymru a'i 
haddewidion i gyflwyno arian o Lywodraeth y DU yn lle arian 
Ewropeaidd pan fyddwn yn gadael yr UE yn 2019.   

1. Mae'r cyngor hwn wedi penderfynu cefnogi cyflwyno Cynllun 
Ynni Llanwol ym Mae Abertawe.  

2. Rydym yn diolch i Lywodraeth Cymru ac yn benodol i Brif 
Weinidog Cymru ac Ysgrifennydd y Cabinet dros Gyllid am eu 
cefnogaeth barhaus ar gyfer cynnig cefnogaeth mewn egwyddor 
i fodel ariannu newydd, Dinas-ranbarth Bae Abertawe, sydd 
wedi cymeradwyo gweithgarwch i greu model busnes newydd, a 
phobl Cymru am eu cefnogaeth barhaus ac ysgubol.  

3. Rydym yn cefnogi penderfyniad yr Arweinydd i gynnull grŵp 
llywio sy'n dod â phartïon ynghyd i archwilio modelau busnes 
amgen a allai alluogi Morlyn Llanw'r Bae i gael ei gyflwyno'n 
wahanol a heb gyfranogaeth Llywodraeth y DU o bosib. Rydym 
yn galw ar bawb sydd â diddordeb mewn buddsoddiad tymor hir 
mewn ynni heb garbon, technolegau newydd a ffyniant 
Abertawe a rhanbarth de-orllewin Cymru yn y dyfodol i barhau i 
weithio i roi cynllun ar waith.  
 

Mae'r cyngor hwn yn nodi bod Ysgrifennydd Gwladol Cymru wedi 
methu unwaith eto â gwasanaethu Abertawe a de-orllewin Cymru ac 
yn galw arno i sicrhau bod Cymru'n cael cyfran decach o gyllid a 
buddsoddiad.  
 

 

 
Huw Evans 
Pennaeth Gwasanaethau Democrataidd   
Neuadd y Ddinas, 
Abertawe. 
 
Dydd Mawrth, 16 Hydref 2018 
I: Bob Aelod o’r Cyngor 
 
 


